
					এই পাতাটির মুদ্রণ সংশোধন করা প্রয়োজন। 
•s शिन्नू आहेन
একব্যক্তির প্রথম স্ত্রীর গর্ভে এক পুত্র ও দ্বিতীয় স্ত্রীর গর্ভে দুই পুত্র জন্মিয় থাকে তাহা হইলে ঐ ব্যক্তির মৃত্যুর পর সম্পত্তি দুইভাগ হইবে, এবং প্রথম পত্নীর গর্ভজাত পুত্র অৰ্দ্ধাংশ, এবং দ্বিতীয় পত্নীর গর্ভজাত পুত্রদ্বয় একত্রে অর্ধাংশ (প্রত্যেকে ঐ অংশ) পাইবে । কিন্তু তাহা সম্পূর্ণ ভুল সম্পত্তি তিনভাগ হইয় প্রত্যেকে ঐ অংশ পাইবে সহোদর_ৰ বৈমাত্র ভ্ৰাতায় কোন প্রভেদ হইবে ना।
ব্রাহ্মণ, ক্ষত্রিয় ও বৈশ্বের যদি উপপত্নীর গর্ভজাত পুত্র থাকে, তাহ। হইলে সে পুত্র উত্তরাধিকারী হইতে পারে না। কিন্তু শূদ্র ব্যক্তির উপপত্নীর গর্ভজাত পুত্র উত্তরাধিকারী হইতে পারে ; সুজাত পুত্ৰগণের সহিত সে একসঙ্গে সম্পত্তি ভোগ করিতে পারে এবং সুজাতপুত্রের অৰ্দ্ধাংশ পায় ; অর্থাৎ সে স্বজাত পুত্র হইলে যাহা পাইতে পারিত তাহার অৰ্দ্ধাংশ পাইবে। যথা, কোনও শূদ্র ব্যক্তির দুই স্বজাত পুত্র, এবং এক উপপত্নীজাত পুত্র রহিয়াছে ; এস্থলে শেষোক্ত পুত্র যদি স্বজাত হইত তাহা হইলে সে এক তৃতীয়াংশ পাইত ; কিন্তু সে উপপত্নীজাত বলিয়া এক যষ্ঠাংশ পাইবে বাকী ভূ অংশ অন্ত পুত্রবয় _श्रुiश्वTबॉन উপপত্নীর গর্ভজাত পুত্র ভিন্ন স্বজাত পুত্র না থাকে, তাহা হইলে সে সমস্ত সম্পত্তি পাইতে পারে, যদি মৃত ব্যক্তির পত্নী বা কন্যা বা দৌহিত্র ন৷ থাকে। যথা উপপত্নীজাত পুত্র এবং দৌহিত্র থাকিলে ঐ পুত্ৰ অৰ্দ্ধাংশ পাইবে, বাকী অৰ্দ্ধাংশ দৌহিত্র পাইবে । উপপত্নীজাত পুত্র এবং এক ভ্রাতু-পুত্ৰ থাকিলে, ঐ পুত্রই সমস্ত পাইবে, ভ্রাতুষ্পুত্ৰ কিছুই পাইবে না।
কিন্তু যে কোনও উপপত্নীর গর্ভজাত পুত্র হইলে চলিবে না ; যে উপপত্নীর সহিত মৃত ব্যক্তি বহুকাল ধরিয়া সহবাস করিয়াছে, এবং ঐ মৃত ব্যক্তি ভিন্ন যাহার আর কোনও উপপতি ছিল না, এরূপ উপপত্নীর গর্ভজাত পুত্রই উত্তরাধিকারী হইতে পারে।

